ტუბერკულოზის მართვა   

მიზანი - ტუბერკულოზის ავადობის, სიკვდილიანობის და საზოგადოებაში ინფექციის გავრცელების შემცირება, ტუბსაწინააღმდეგო მედიკამენტების მიმართ რეზისტენტობის განვითარების პრევენცია.

პროგრამით გათვალისწინებული მომსახურება ანაზღაურდება სრულად და პროგრამა არ ითვალისწინებს თანაგადახდას მოსარგებლის მხრიდან. 


საანგარიშო პერიოდში განხორციელებული პროგრამის და ღონისძიების მოკლე აღწერა:

ეპიდზედამხედველობისა  და ტუბერკულოზის პროგრამის მართვის მონიტორინგის კომპონენტის ფარგლებში განხორციელდა: ტუბერკულოზით დაავადებულის ოჯახური და პროფესიული ნიშნით კონტაქტების ეპიდკვლევა; შერჩეული კონტაქტების გამოკვლევა ლატენტურ/აქტიურ ტუბერკულოზზე კითხვარების საფუძველზე; დადებითი შემთხვევების რეფერალი დადასტურებისა და შემდგომი მკურნალობისთვის მიმწოდებელთან გეოგრაფიული პრინციპით. ასევე, რეგიონის დონეზე DOT-ის დაგეგმვა და უზრუნველყოფის მონიტორინგი.

ლაბორატორიული კონტროლის კომპონენტის ფარგლებში პილოტურად შერჩეულ მარშრუტებზე საანგარიშო პერიოდში  განხორციელდა  საკვლევი ნიმუშების ტრანსპორტირება. ასევე განხორციელდა ბაქტერიოსკოპული კვლევა, სადიაგნოსტიკო კვლევა, ქიმიოკონტროლი, ბაქტერიოლოგიური (კულტურალური) კვლევა, ფილტვგარეშე ტუბერკულოზის ბაქტერიოლოგიური კვლევა, ანტიბიოტიკომგრძნობელობა I რიგის  ტუბსაწინააღმდეგო პრეპარატების მიმართ, ანტიბიოტიკომგრძნობელობა II რიგის ტუბსაწინააღმდეგო პრეპარატების მიმართ.

ამბულატორიული მომსახურება მოიცავს ტუბერკულოზის ყველა სავარაუდო შემთხვევის კლინიკურ – ინსტრუმენტულ დიაგნოსტიკას და ნახველის/საკვლევი მასალის რეფერალს ლაბორატორიული მომსახურების მიმწოდებელთან; დადასტურებული შემთხვევების, მათ შორის, სტაციონარული მკურნალობის შემდეგ, ამბულატორიულ მეთვალყურეობას; უშუალო ზედამხედველობის ქვეშ მკურნალობის განხორციელებას სპეციფიკური ანტიტუბერკულოზური მედიკამენტებით; მულტირეზისტენტული ტუბერკულოზის მკურნალობას ახალი მედიკამენტებით და მკურნალობის მონიტორინგს. 

სტაციონარული მომსახურება მოიცავს ტუბერკულოზით დაავადებულთა სპეციფიკურ თერაპიულ სტაციონარულ მომსახურებას და ქირურგიულ მკურნალობას.

პროგრამა მოიცავს ტუბერკულოზის სამკურნალო პირველი და მეორე რიგის მედიკამენტებით უზრუნველყოფას. 

დაგეგმილი შუალედური შედეგები: 
ხანგრძლივვადიან ამბულატორიულ მკურნალობაზე პაციენტთა დამყოლობა ფულადი წახალისების გზით;
ტუბერკულოზის პრევალენტობის შემცირება;
ტუბერკულოზის ახალი შემთხვევების შემცირება.
მიღწეული შუალედური შედეგები:
ხანგრძლივვადიან ამბულატორიულ მკურნალობაზე მყოფი რეზისტენტული პაციენტების დამყოლობისთვის  უზრუნველყოფილია ფულადი წახალისების მექანიზმი;
ტუბერკულოზის პრევალენტობა და ინციდენტობა ქვეყანაში ხასიათდება კლების ტენდენციით;
საქართველოს ყველა მოქალაქე უზრუნველყოფილია უფასო დიაგნოსტიკური და მკურნალობის მომსახურებით.

შედეგის შეფასების ინდიკატორი:
1. ხანგრძლივვადიან ამბულატორიულ მკურნალობაზე მყოფ რეზისტენტულ პაციენტთა დამყოლობა ფულადი წახალისების გზით;
2. ტუბ. შეტყობინების მაჩვენებელი: ყველა შემთხვევა 100 000 მოსახლეზე;
3. ტუბ. შეტყობინების მაჩვენებელი: ახალი შემთხვევები და რეციდივები 100 000 მოსახლეზე.






























აივ ინფექცია/შიდსი 
მიზანი - პროგრამის მიზანია აივ-ინფექცია/შიდსით ავადობის, სიკვდილიანობის და საზოგადოებაში ინფექციის გავრცელების შემცირება. 

პროგრამით გათვალისწინებული მომსახურება ანაზღაურდება სრულად და პროგრამა არ ითვალისწინებს თანაგადახდას მოსარგებლის მხრიდან. 

პროგრამა მოიცავს აივ-ინფექცია/შიდსზე ნებაყოფლობით კონსულტირებას (ტესტის წინა და ტესტის შემდგომი) და ტესტირებას; ამბულატორიულ და სტაციონარულ მკურნალობას. ასევე, ანტირეტროვირუსული მედიკამენტებით უზრუნველყოფას.

საანგარიშო პერიოდში, პროგრამის ფარგლებში განხორციელებული ღონისძიებების 
მოკლე აღწერა:  

პროგრამის ფარგლებში განხორციელდა  აივ-ინფექცია/შიდსზე შემდეგი რისკის ჯგუფის პირთა ნებაყოფლობითი კონსულტაცია და ტესტირება:  პატიმრობისა და თავისუფლების აღკვეთის დაწესებულებებში მყოფი პირების; ტუბერკულოზის დიაგნოზის მქონე პაციენტების; ინექციური ნარკოტიკების მომხმარებლების და მათი სქესობრივი პარტნიორების; B და C ჰეპატიტების მქონე პაციენტების; აივ-ინფექცია/შიდსზე საეჭვო კლინიკური ნიშნების მქონე პაციენტების და აივ-ინფიცირებულთან კონტაქტში მყოფი პაციენტების; ზემოაღნიშნული და ყველა სხვა ჯგუფების სკრინინგული გამოკვლევით მიღებული დადებითი შედეგების გადამოწმება.

ამბულატორიული და სტაციონარული მომსახურების ფარგლებში პაციენტებს ჩაუტარდათ ამბულატორიული და სტაციონარული მკურნალობა.

დაგეგმილი შუალედური შედეგები:
მაღალი რისკის ქცევის მქონე ჯგუფების აივ-ინფექცია/შიდსზე ნებაყოფლობითი სკრინინგით მაქსიმალური მოცვა;
ამბულატორიული და სტაციონარული მკურნალობით სრულად უზრუნველყოფა;
შიდსით დაავადებულებში აივ-ინფექციასთან დაკავშირებული ლეტალობის შემცირება.

მიღწეული შუალედური შედეგები:
დაავადებული პირები პროგრამის ფარგლებში უზრუნველყოფილნი არიან უფასო ამბულატორიული და სტაციონარული მკურნალობით;
მაღალი რისკის ქცევის მქონე ჯგუფების აივ-ინფექცია/შიდსზე ნებაყოფლობითი კონსულტაცია და გამოკვლევა სკრინინგული მეთოდებით;
აივ-ინფექცია/შიდსზე საეჭვო კლინიკური ნიშნების მქონე პაციენტების და აივ-ინფიცირებულთან კონტაქტში მყოფი პირების აივ-ინფექცია/შიდსზე ნებაყოფლობითი კონსულტირება და გამოკვლევა სკრინინგული მეთოდებით;
მაღალი რისკის ჯგუფის პირთა და მათი კონტაქტების მოძიებითი სამუშაოები, აივ ინფექცია/შიდსზე ნებაყოფლობითი კონსულტირება და გამოკვლევა სკრინინგული მეთოდებით;
ზედამხედველობიდან დაკარგული აივ ინფიცირებული პირების მოძიება და ჩართვა შესაბამის სერვისებში;
სკრინინგული გამოკვლევით მიღებული დადებითი შედეგების გადამოწმება კონფირმაციული მეთოდებით.
 
[bookmark: _GoBack]შედეგის შეფასების ინდიკატორი:
1. მაღალი რისკის ქცევის მქონე ჯგუფების აივ-ზე ტესტირებით მოცვა (პროცენტული წილი რომლებსაც ჩაუტარდა აივ ტესტირება და ეცნობა შედეგი);
2. პაციენტების რაოდენობა, რომლებიც ამბულატორიულ სერვისებს იღებენ;
3. პაციენტების რაოდენობა, რომლებიც სტაციონარულ სერვისებს იღებენ;
4. შიდსით გამოწვეული სიკვდილიანობა 100 000 მოსახლეზე.


